
An Modh Gearáin 
Gaelscoil na gCeithre Maol

Tá rannpháirtíocht agus tacaíocht na dtuismitheoirí mar chuid thábhachtach de shaol na scoile. Cuirtear an-fháilte roimh thuismitheoirí sa scoil agus oibríonn múinteoirí agus tuismitheoirí i dteannta a chéile ar mhaithe le páistí na scoile. Má theastaíonn ó thuismitheoir fadhb a phlé, iarrtar orthu i gcónaí coinne a dhéanamh leis an mhúinteoir ranga sa chéad áit agus leis an bPríomhoide más gá.

Creideann Bord Bainistíochta Gaelscoil na gCeithre Maol i gcothrom na féinne do gach duine agus an tábhacht atá le héisteacht a thabhairt do gach taobh den scéal, agus meas a thaispeáint ar an méid atá le rá ag gach duine. 

Polasaí Cásanna Gearán
Tá an Bord Bainistíochta sásta gearán atá curtha i scríbhinn agus sínithe ag na tuismitheoirí a imscrúdú go foirmiúil ach amháin ‘sna cásanna seo a leanas:

· Go mbaineann an gearán le neamhinniúlacht ghairmiúil. Caithfear gearán mar seo a chur chuig an Roinn Oideachais & Scileanna nó An Chomhairle Mhúinteoireachta.

· Go bhfuil an gearán gan bhunús agus nach mbaineann sé le hobair an mhúinteora.

· Go bhfuil cás cúirte i gceist.

Déanfar imscrúdú neamhfhoirmiúil ar aon ghearán nach bhfuil curtha i scríbhinn agus nach bhfuil luaite thuas. Sa chás seo ba cheart an nós imeachta atá leagtha amach i gCéim 1 thíos a leanúint.
Céim 1:

1.1 Más mian le tuismitheoir/caomhnóir gearán a dhéanamh, ba cheart don tuismitheoir/caomhnóir bualadh leis an múinteoir ranga chun réiteach a aimsiú ar ábhar an ghearáin.

1.2  Mura bhfuil réiteach aimsithe ar an scéal, ba cheart don tuismitheoir/chaomhnóir bualadh leis an bPríomhoide.

1.3 Má tá an chúis fós gan réiteach, ba cheart don tuismitheoir/chaomhnóir bualadh le Cathaoirleach an Bhoird Bhainistíochta.

Céim 2:

2.1  Má tá an chúis fós gan réiteach ba cheart ábhar an ghearáin a chur i scríbhinn chuig    Cathaoirleach  an Bhoird Bhainistíochta.

2.2 Ba cheart don Chathaoirleach cúis chruinn an ghearáin scríofa a chur ar a s(hú)ile don mhúinteoir agus 
Céim 3 :

3.1 (a) Má tá an chúis fós gan réiteach, ba cheart don Chathaoirleach cóip den ghearán scríofa a thabhairt don mhúinteoir. Ba cheart dó/do cruinniú a eagrú leis an mhúinteoir agus i gcásanna áirithe leis an bPríomhoide, chun iarracht a dhéanamh teacht.
 (b) Caithfear an cruinniú a reachtáil laistigh de 10 lá ón am a bhfuarthas an gearán i scríbhinn.
Céim 4 :

4.1 Má tá an gearán fós gan réiteach, ba cheart don Chathaoirleach tuairisc fhoirmiúil a chur chug an mBord laistigh de 10 lá ón gcruinniú atá luaite i 3.1 thuas.

4.2 Má cheapann an Bord go bhfuil an gearán gan bhunún caithfear é sin a chur in iúl don mhúinteoir agus don ghearánaí laistigh de 3 lá ó chruinniú an Bhoird.

4.3 Má cheapann an Bord Bainistíochta go bhfui bunús leis an ngearán nó go gcaithfear fiosrúchán a chur ar an scéal, caithfear na céimeanna seo a leanas a leanúint :

(a) Caithfear a chur in iúl don mhúinteoir go bhfuil an fiosrúchán ag dul ar aghaidh go dtí an chéad chéim eile.

(b) Caithfear cóip den fhianaise scríofa a bhaineanann leis an ngearán a thabhairt don mhúinteoir.
(c) Ba cheart don Bhord iarraidh ar an mhúinteoir ráiteas i bhfoirm scríbhinne i bhfreagairt ar an ngearán a chur chuig an mBord.

(d) Ba cheart an deis a thabhairt don mhúinteoir a c(hh)ás a phlé leis an mBord. Bheadh cead ag an múinteoir  cara a thabhait leis/léi chuig a leithéid de chruinniú.

(e) D’fhéadfadh an Bord Bainistíochta cruinniú a eagrú leis an ngearánaí má tá siad den tuairim go bhfuil a leithéid de chruinniú riachtanach.

(f) Caithfear an cruinniú a eagrú i (d) agus (e)  thuas a reachtáil laistigh de 10 lá ón gcruinniú atá luaite i 3.1.

Céim 5 :
5.1 Nuair atá an fiosrúchán déanta ag an mBord Bainistíochta, ba cheart don Chathaoirleach cinneadh an Bhoird a chur i scríbhinn chuig an mhúinteoir agus chuig an ngearánaí laistigh de 5 lá ó chruinniú an Bhoird.

5.2 Is ag an mBord a bheidh an focal deiridh.
       Caithfear an cinneadh deireanach a chur in iúl laistigh de 35 lá scoile ar a mhéad.

